
978. பணியுமாம் என்றும் பெருமை சிறுமை
அணியுமாம் தன்னை வியந்து.
பெருமையுடையவர் என்றும் பணிவுடன் நடப்பர். சிறியோர்தன்னைத் தானே வியந்து தருக்கித் திரிவர்.
“பெருமைக்கு அடையாளம் பணிவு”.
“சிறுமைக்கு அடையாளம் செருக்கும், தற்புகழ்ச்சியுமாம்". 978.
979. பெருமை பெருமிதம் இன்மை சிறுமை
பெருமிதம் ஊர்ந்து விடல்.
செருக்கின்றி எல்லோருக்கும் தாழ்ந்து வணங்கி மகிழ்தல் பெருமை. சிறுமை தருக்கித் திரிதல். - - to
வணங்கிய வாயினராதலின் மிகு பயன் உண்டு. 979.
980. அற்றம் மறைக்கும் பெருமை சிறுமைதான்
குற்றமே கூறி விடும்.
பெருமையுடையார் பிறர் குற்றங்களை மறைப்பர். சிறுமையுடையர் பிறர் குற்றங்களையே கூறுவர்.
“சிறமை குற்றமே கூறி விடும்' என்றதால் பெருமையுடையோர் பெருமைகளைக் கூறுவர் என்று கொள்ள வேண்டும்.
பெருமை, குற்றங்களை மறைத்துப் பெருமைகளைக் கூறும். சிறுமை பெருமைகளை மறைத்துக் குற்றங்களைக் கூறும்.
மானுடப் பிறப்பில் குற்றங்கள் இல்லாதவர் இல்லை என்பதறிக. 980,
99. சாண்றாணிமை நன்மையான குணங்கள் பலப்பல. ஒருவர் எந்தெந்தக் குணங்கள் நற்குணங்கள் என்று தெரிந்து வைத்திருப்பாரோ அந்த நற்குணங்களைப் பற்றிப் பேசுவார்;விரித்துரைப்பார். ஆனால், அந்த நற்குணங்களைத் தம்முடைய வாழ்க்கையில் ஆளுமையுடன் அனுட்டிக்க மாட்டார். நற்குணங்களைத் தம் வாழ்க்கையில் ஆளுமையுடன் கடைப்பிடித்தல் சான்றாண்மை எனப்படும்.
981. கடன்என்ப நல்லவை எல்லாம் கடன் அறிந்து
சான்றாண்மை மேற்கொள் பவர்க்கு.
ஒருவருடைய கடமையாவது நல்லனவற்றையெல்லாம் அறிந்து ஆளுமையுடன் ஒழுகுதல். அவ்வாறு செய்வார்க்கு நல்லியல்புகள் தாமே
வந்தமையும்.தன்னுடைய கடமையாகிய நல்லனவற்றை ஆளுமையுடன் சார்ந்து
282 தவத்திரு குன்றக்குடி அடிகளார் உரை

		 இப்பக்கம் கடைசியாக 9 ஆகத்து 2018, 20:53 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

